
Stáhtaráđi ásahus 

boazovahátlávdegottis 

Stáhtaráđi mearrádusa mielde mearriduvvo boazodoallolága (848/1990) 36 § 4 momeantta 
vuođul, dakkárin go dat lea lágas 1135/2020: 
 

1 § 

Boazovahátlávdegotti ja dan čálli nammadeapmi  

Lahtuid, geat nammaduvvojit boazovahátlávdegoddái, galget addit bargui iežaset miehtama. 
Earu lávdegotti lahttui mieđiha eanan- ja meahccedoalloministeriija, mii nammada sutnje 
maŋisboahtti loahppadoaibmaáigodahkii.  

Biebmobearráigeahčču nammada boazovahátlávdegoddái unnimusat ovtta čálli.  
 

2 § 

Lávdegotti lahtuid gelbbolašvuođa gáibádusat  

Boazovahátlávdegotti lahtut galget leat dovddolaččat čeahpit ja hárjánan olbmot, geat ovd-
dastit lávdegotti mearkkašahtti áššedovdamuša. Unnimusat guovtti lávdegotti lahtus galgá leat 
eará juristihka alit allaskuvladutkkus go riikkaidgaskasaš ja veardádalli juristihka magistara 
dutkkus. Unnimusat okta lahttu galgá leat vuojulduvvan sámi kultuvrii.  
 

3 § 

Čoavddusčoahkkáibidju  

Boazovahátlávdegoddi čoavdá dan gieđahallamii buktojuvvon cealkámušáššit golmma lahtu 
čoahkkáibijus. Čoahkkáibijus galgá leat gieđahallanvuloš ášši dáfus mearkkašahtti ášše-
dovdamuš.  

Spiehkastettiin das, mii 1 momeanttas mearriduvvo, čoavddusčoahkkáibijus sáhttá goitge leat 
guokte ášši dáfus heivvolaš áššedovdamuša ovddasteaddji lahtu, juos lea čielggas, ahte 
cealkámuša ii sáhte addit.   

Lávdegotti ságadoalli dehe go dát lea eastašuvvan, várreságadoalli mearrida 
čoavddusčoahkkáibijus giddedettiin mearrádusdahkamis fuomášumi dasa, ahte dárkkisteapmi 
ollašuhtedettiin mátkkoštanáiggit ja -golut bissot govttolažžan. Čoavddusčoahkkáibidjui mear-
riduvvo ságadoalli.  
 

4 § 

Cealkámušášši čoavdin  

Juos lávdegottis dihtto sierramielalašvuohta ášši čoavdimis, ášši mearriduvvo jienastemiin. 
Lávdegotti cealkámuššan šaddá čoavddusčoahkkáibiju eanetlogu guottihan evttohus ja juos 
jienat mannet dássálagaid dat evttohus, man čoahkkáibiju ságadoalli lea guottihan.  

Lávdegotti eará čoahkkaneapmi go dárkkisteapmi sáhttá dárbbu mielde ordnejuvvot nu ahte 

geavahuvvojit videoráđđádallanrusttegat dehe eará teknihkalaš diehtojuohkinvuohki, mas oas-
seváldiid gaskkas lea hupman- ja oaidninoktavuohta.  

Lávdegotti cealkámušaid vuolláičállá čoavddusčoahkkáibiju ságadoalli.   
 

5 § 

Áššiid čoavdin mat laktásit lávdegotti siskkáldas hálddahussii  

Lávdegotti ságadoalli čoavdá ekonomiijaáššiid, mat gusket lávdegotti, ja eará áššiid, mat gul-
let siskkáldas hálddahussii. Lávdegotti bargoortnegis dáid áššiid čoavdinváldi sáhttá sirdojuvvot 
maid lávdegotti várreságadoallái dehe čállái. Bargoortnega nanne lávdegotti ságadoalli.  
 

6 § 

Fápmuiboahtin  

Dát ásahus boahtá fápmui ođđajagimánu 20 beaivve 2021. 
 
Helssegis ođđajagimánu 14 beaivve 2021 

 
 
 
 

Eanan- ja meahccedoalloministeriija Jari Leppä 
 
 
 
 

Láhkaásahanrađđi Johanna Wallius 

